
Tē taea e koe  
te tatū atu  
ki te wāhi pōti?

Mehemea ko te hiahia koe ki ētehi 
whakamāramatanga nō:
• Toro mai ki vote.nz
• Waea mai ki 0800 36 76 56

Me pōti i te  
Pōtitanga ā-Motu 2023
Ka āhei koe ki te pōti i te Pōtitanga ā-Motu 2023 mai i 
te Mane te 2 o Oketopa tae atu ki te 7 karaka i te pō o te 
rā pōti, arā, te Hātarei te 14 o Oketopa. Tirohia vote.nz 
e kitea ai ngā wāhi me ngā wā tuwhera o ngā wāhi pōti i 
mua i tō toro atu ki reira. 

Mehemea tē taea e koe te haere ki te wāhi pōti,  
ka āhei tonu koe ki te pōti.

Complete this form to authorise someone to collect voting papers on your behalf

Voter’s details. Please print clearly.
My first name(s) are:

My last name is:

My contact telephone number is:

OFFICIAL USE ONLY:
Index reference

Address where I am enrolled to vote:

Tick the electoral roll you believe you are 
enrolled on:

General roll Māori roll



Mehemea ko te hiahia koe ki ētehi pārongo 
nō mō ngā wāhi me ngā wā pōti, toro mai ki 
vote.nz, waea mai rānei ki 0800 36 76 56. 
Kei roto hoki aua whakamāramatanga i ngā 
mōkī Pōti Tere ka mēratia atu ki ngā kaipōti 
kua rēhita. 

Ka āhei koe ki te pōti ki ngā wāhi pōti, mai i 
te Mane te 2 o Oketopa tae atu ki te 7 karaka 
i te pō o te rā pōti, arā, te Hātarei te 14 o 
Oketopa. Tirohia vote.nz e kitea ai ngā wāhi 
me ngā wā tuwhera o ngā wāhi pōti i mua i 
tō toro atu ki reira. Hei te rā pōti, ka tuwhera 
ngā wāhi pōti i te 9 karaka i te ata tatū atu ki 
te 7 karaka i te pō. 

Ka mahi koe ā te rā pōti?

E ai ki te ture, ka whakawāteatia koe i tō mahi ki te 
haere ki te pōti ā te rā pōti. Ka āhei rānei koe ki te 
pōti tōmua i ngā wāhi pōti katoa, ā muri i te Mane te 
2 o Oketopa.

Ka āhei koe ki te pōti, ahakoa kei 
roto koe i tētehi whare tiaki

Mehemea kei tētehi whare tiaki koe e noho ana, ehara 
i te mea me toro mai koe ki a mātau. Ka toro atu te 
Electorate Manager o te rohe e noho nā koe ki te 
kaiwhakahaere o tō whare tiaki kia whakaritea ai he 
ratonga pōti.

Ka āhei koe ki te pōti, ahakoa kei 
roto i te hōhipera

Mehemea tē taea e koe te haere ki te wāhi pōti nā tō 
noho hōhipera, ka āhei tētehi hoa, tētehi whanaunga 
rānei ki te kawe i ō puka pōti ki a koe, mai i te Mane 
te 2 o Oketopa. Mehemea kua whakaritea kētia i 
mua i te rā pōti tō noho hōhipera ā taua rā, ko te 
painga atu me pōti tōmua koe, mehemea ka taea, 
mai i te Mane te 2 o Oketopa. Mehemea ko te hiahia 
koe ki ētehi whakamāramatanga nō, waea mai ki 
0800 36 76 56. 

He ara e wātea ana ki a koe 
mehemea tē taea e koe te 
tatū atu ki te wāhi pōti

He ratonga pōti e wātea ana ki te hunga tē taea 
te haere ki te wāhi pōti. Mehemea tē taea e koe 
te tatū ā-tinana atu ki te wāhi pōti – hei tauira, 
nā tētehi take hauora, nā tētehi tūāhuatanga 
neke tinana rānei – ka āhei koe ki te tono ki 
tētehi tangata ki te kawe i ō puka pōti ki a koe, 
ka āhei rānei ki te tono mai kia tukua atu ngā 
puka pōti ki a koe.

Te tono ki tētehi atu ki te 
kawe i ō puka pōti ki a koe

Mehemea tē taea e koe te tatū atu ki te wāhi 
pōti, whakakīia te puka e tāpiritia mai nei, ā, 
tono ki tētehi tangata kia kawea taua puka ki 
tētehi wāhi pōti. Mā taua tangata ō puka pōti e 
kawe ki a koe hei whakakī māu.

Mehemea kāhore he tāngata hei tiki atu i ō puka 
pōti, ka taea pea e mātau ngā puka te tuku atu 
ki a koe. Tēnā, waea mai ki 0800 36 76 56.

Me pēwhea te whakahoki i ō 
puka pōti

Ka āhei koe ki te:

Tono ki tētehi tangata ki te whakahoki i ō puka 
pōti kua whakakīia ki tētehi wāhi pōti i mua i te 
Hātarei te 14 o Oketopa i te 7 karaka i te pō.

Mehemea he mōkī kawe karere tāu, whāia ngā 
tohutohu i te mōkī kia whakaritea ai he kaikawe 
karere hei tango i te mōkī, waea mai rānei ki 
0800 36 76 56 ki te tono āwhina.

Give my voting papers to the person I have authorised

The name of the person I have authorised to collect 
and deliver my voting papers to me is:

I have been authorised to collect and deliver 
voting papers to the voter named on this form.

Signature of authorised person Date

Signature of voter Date

Note: this application must be signed for it to be valid


